
(എ)

2021-2026 കാലയളവിൽ വനാവകാശ നിയമ
പ്രകാരം എത്ര അപേക്ഷകൾ ലഭിച്ചു; അതിൽ എത്ര
അപേക്ഷകൾ അംഗീകരിച്ചു; വ്യക്തമാക്കാമോ;

(എ) 2006-ലെ വനാവകാശ നിയമം നടപ്പാക്കുന്നതിന്റെ
സംസ്ഥാനത്തെ നോഡൽ ഏജൻസിയായ

പട്ടികവർഗ്ഗ വികസന വകുപ്പിൽ നിന്നും ലഭിച്ച
വിവരങ്ങൾ അനുസരിച്ച് 2021 ജനുവരി മാസം മുതൽ
2025 ഡിസംബർ മാസം വരെ വ്യക്തിഗത

അവകാശം അനുവദിച്ചു നൽകുന്നതിനായി ആകെ

1003 അപേക്ഷകൾ ലഭിച്ചു. മേൽ കാലയളവിൽ,
മുൻകാലങ്ങളിൽ ലഭിച്ചതും അംഗീകരിച്ചതുമായ

അപേക്ഷകൾ ഉൾപ്പെടെ, 2,946 വ്യക്തിഗത

അവകാശ ടൈറ്റിലുകൾ അനുവദിച്ചു നൽകിയിട്ടുണ്ട്.
ഇതിനോടൊപ്പം സാമൂഹിക അവകാശവും, വികസന
അവകാശവും ഈ കാലയളവിൽ വനാവകാശ നിയമ
പ്രകാരം നൽകിയിട്ടുണ്ട്. ആയതിന്റെ വിശദവിവരം
അനുബന്ധമായി ചേർക്കുന്നു.

(ബി) ആദിവാസി ഉന്നതികളിൽ അടിസ്ഥാന

സൗകര്യങ്ങൾ ഉറപ്പാക്കാൻ വനം വകുപ്പ് സ്വീകരിച്ച
നടപടികൾ എന്തൊക്കെയെന്ന് വിശദമാക്കാമോ;

(ബി) 2006-ലെ വനാവകാശ നിയമത്തിലെ

വികസനാവകാശത്തിൽ നിഷ്കർഷിച്ചിട്ടുള്ള പ്രകാരം
ആദിവാസി സമൂഹത്തിന്റെ പൊതു

ആവശ്യങ്ങൾക്കായി സ്കൂൾ, ഡിസ്പെൻസറി /
ഹോസ്പിറ്റൽ, അംഗൻവാടികൾ, ന്യായവില

ഷോപ്പുകൾ, വൈദ്യുത-ടെലിഫോൺ ലൈനുകൾ,
ടാങ്കുകൾ, ചെറുകിട ജലസംഭരണികൾ, കുടിവെള്ള
വിതരണം/ പൈപ്പ്ലൈനുകൾ, ജല-മഴവെള്ള
സംഭരണികൾ, ചെറുകിട ജലസേചന കനാലുകൾ,
പാരമ്പര്യേതര ഊർജ്ജ സ്രോതസ്സുകൾ, നൈപുണ്യ
വികസനം/ തൊഴിൽ അധിഷ്ഠിത വിദ്യാഭ്യാസം,
റോഡുകൾ, കമ്മ്യൂണിറ്റി സെന്റർ എന്നിങ്ങനെ 13
ഇനം ആവശ്യങ്ങൾക്ക്, ആദിവാസി ഉന്നതികളിലെ
ആവശ്യകതയനുസരിച്ച് വിവിധ വകുപ്പുകളുടെ

പദ്ധതികളിൽ ഉൾപ്പെടുത്തി, 1 ഹെക്ടർ വരെ വനഭൂമി
വനം വകുപ്പ് അനുവദിച്ചു വരുന്നുണ്ട്.
വികസനാവകാശത്തിൻ കീഴിൽ നാളിതുവരെ 542

അപേക്ഷകളിന്മേൽ വനം വകുപ്പ് വികസനവകാശം
അനുവദിച്ചു നൽകിയിട്ടുണ്ട്.

(സി)

വന സംരക്ഷണത്തിൽ ആദിവാസി സമൂഹങ്ങളുടെ
പങ്കാളിത്തം വർദ്ധിപ്പിക്കാൻ പ്രത്യേക പദ്ധതികൾ
ആവിഷ്കരിച്ചിട്ടുണ്ടോ;?

(സി) 1988-ലെ ദേശീയ വന നയത്തിന്റെ ഭാഗമായി വന
സംരക്ഷണത്തിൽ തദ്ദേശീയരായ ആദിവാസികൾ

ഉൾപ്പെടെയുള്ള വനാശ്രിത സമൂഹങ്ങളെ

ഉൾപ്പെടുത്തുക എന്ന ഉദ്ദേശ ലക്ഷ്യത്തോടെ 1998
മുതൽ സംസ്ഥാനത്ത് വനം വകുപ്പ്

പങ്കാളിത്തവനപരിപാലനം നടപ്പാക്കി വരുന്നു.
ഇത്തരത്തിൽ കേന്ദ്ര-സംസ്ഥാന സർക്കാരുകളുടെ
ധനസഹായത്തോടെയുള്ള വിവിധ പദ്ധതികളിൽ
തദ്ദേശീയരായ വനാശ്രിത സമൂഹങ്ങളെ ടി

പദ്ധതികളുടെ വനസംരക്ഷണ-വനവൽക്കരണ
പ്രവർത്തനങ്ങളിൽ പങ്കാളികളാക്കി വരുന്നു.
കേന്ദ്രാവിഷ്കൃത പദ്ധതിയായ ഗ്രീൻ ഇന്ത്യ മിഷൻ
(GIM), സംസ്ഥാന സർക്കാർ പദ്ധതിയായ

ഇക്കോടൂറിസം എന്നീ പദ്ധതികൾ പൂർണ്ണമായും

വനാശ്രിത സമൂഹത്തിന്റെ പങ്കാളിത്തത്തോടെയാണ്

വനം വകുപ്പ് സംസ്ഥാനത്ത് നടപ്പാക്കി വരുന്നത്.
കൂടാതെ വനം വകുപ്പ് നടപ്പാക്കുന്ന എല്ലാ വന
സംരക്ഷണ, വനവൽക്കരണ പ്രവർത്തികളിലും

ആദിവാസി വിഭാഗങ്ങൾക്ക് മുൻഗണന നൽകി

വരുന്നുണ്ട്. പങ്കാളിത്ത വനപരിപാലനത്തിൻ കീഴിൽ
നടപ്പാക്കുന്ന വിവിധ പദ്ധതികളിൽ

ഉൾപ്പെടുത്തുന്നതിലൂടെ ആദിവാസി സമൂഹങ്ങൾക്ക്
കൂടുതൽ തൊഴിലും മെച്ചപ്പെട്ട ജീവിതോപാധികളും
പ്രദാനം ചെയ്യുന്നതിന് വനം വകുപ്പിന് സാധിക്കുന്നു.

സെക്ഷൻ ഓഫീസർ

